
GOUVÈNÈ CUOMO ANONSE GEN PRÈ AK TI TO ENTERÈ POU TI BIZNIS KI DISPONIB POU REZIDAN AK 

BIZNIS KI TE VIKTIM INONDASYON NAN REJYON NÒ NEW YORK 

 

Rezidan ak biznis New York ki te viktim nan siklòn ak inondasyon ki te frape rejyon nò an ka aplike pou 

prè ak to enterè ba pou katastwòf nan U.S. Small Business Administration. 

 

Gouvènè Andrew M. Cuomo te anonse U.S. Small Business Administration (SBA) te bay demann li pou 

yon deklarasyon katastwòf pou Konte Herkimer, Madison, Montgomery ak Oneida apre siklòn vyolan ak 

inondasyon ki te kòmanse nan fen mwa jen an. Gouvènè Cuomo te ekri SBA nan dat 25 jiyè pou te 

mande rann prè yo disponib. Prè pou yon montan $200.000 disponib pou pwopriyetè kay repare ouben 

ranplase pwopriyete yo ki andomaje ouben kraze. Pwopriyetè kay ak lokatè kalifye pou prè jiska $40.000 

pou repare ouben ranplase pwopriyete pèsonèl ki andomaje ouben kraze. Konte vwazen ak Herkimer, 

Montgomery, Madison, ak Oneida kalifye pou tout pwogram prè pou dezas SBA a. 

 

“Depi lè siklòn kraze brize sa yo te pase nan kominote ki pi frape nan rejyon nò a, mwen te di mwen ta 

pral chèche tout operasyon sekou posib pou ede sitwayen ki te viktim siklòn ak inondasyon yo rekonstwi 

pi solid ak pi rezistan pase anvan," te deklare Gouvènè Cuomo. "Mwen kontan SBA te apwouve demann 

mwen te fè onon sitwayen ak kominote sa yo epi pral rann disponib prè ak to enterè ba ki pral ede yo 

rekonstwi kay ak biznis yo. Se yon lòt eleman esansyèl nan efò retablisman jeneral la. Eta a pral kontinye 

travay ak kominote viktim yo pou asire yo resevwa tout resous ki disponib pou ede yo retabli ak 

rekonstwi.” 

 

Komisyonè DHSES a, Jerome M. Hauer, te di konsa, “Prè pou katastwòf nan SBA pral pèmèt biznis ak 

kominote retounen sou pye yo epi fonksyone apre siklòn kraze brize sa yo epi mwen kontan wè grasa 

pledwaye  Gouvènè a, gen yon lòt posiblite pou biznis ak rezidan nan rejyon nò New York ak Mohawk 

Valley a k ap goumen pou rekonstwi apre siklòn sa yo.”  

 

To enterè yo ba swa 1,875 pousan pou pwopriyetè kay ak lokatè, 2,875 pousan pou òganizasyon ki pap 

fè pwofi ak 4 pousan pou biznis sou 30 lane. Se SBA ki defini montan ak kondisyon prè ki baze sou 

sitiyasyon finansye chak aplikan. 

Endividi ak biznis ka aplike sou entènèt atravè aplikasyon pou Prè Elektwonik (ELA) sou sitwèb sekirize 

SBA a nan https://disasterloan.sba.gov/ela. 

 

Endividi ak biznis ka tou jwenn enfòmasyon ak aplikasyon pou prè lè yo rele nan Sant Sèvis Kliyantèl SBA 

a nan 1-800-659-2955 (1-800-877-8339 pou moun soud ak sa ki tande di), ouben yo ka voye email nan 

adrès disastercustomerservice@sba.gov. Ou ka telechaje aplikasyon pou prè tou nan  

www.sba.gov/disaster. Aplikasyon ki fin ranpli fèt pou tounen nan sant lan ouben poste nan adrès: U.S. 

Small Business Administration, Processing and Disbursement Center, 14925 Kingsport Road, Fort Worth, 

TX 76155. 

 

Anplis, Gouvènè Cuomo te kreye “Mohawk Valley and 2013 Upstate Flood Recovery Program” lan pou 

founi asistan bay pwopriyetè kay, biznis ak fèm ki te viktim inondasyon yo. Pwogram lan pral bay jiska 

$16 milyon asistans redrèsman pou konble diferans ki genyen nan kouvèti pou pwopriyetè kay, biznis ak 

fèm ki te frape yo. Pwogram sa pral bay kominote sa yo ki te frape non "Zòn Rekonstriksyon Kominotè", 

kap pote fon adisyonèl pou asistan ak retablisman ak planifikasyon alontèm pou jere evenman fiti. Yo 

ankouraje pwopriyetè kay, ti biznis ak fèm ki viktim vizite  http://www.nyshcr.org/Programs/NYS-Flood 

pou yo anrejistre jodi a ouben rele NYS Flood Helpline la nan 1-888-769-7243 pou jwenn enfòmasyon 

sou jan pou yo resevwa asistans. 

